VENDIM
Nr. 58, daté 13.7.2015

SKEMA E NDIHMES SHTETERORE, PER REALIZIMIN E INVESTIMEVE

STRATEG]JIKE
Komisioni 1 Ndihmés Shtetérore me pjesémartjen e:
Arben Ahmetaj kryetar
Mimoza Dhémbi anétar
Dareka Dariu anétar
Ahmet Mancellari anétar
Anduena Dedja anétar.

Né mbledhjen e tij t€ datés 13/07/2015, shqyrtoi skemén e ndihmés shtetérore pér dhénien e
lehtésive investitoréve né mbéshtetje té investimit strategjik, né kuadér t€ zbatimit t€ ligjit nr. 55/2015
“Pér investimet strategjike né Republikén e Shqipéris€”, t€ njoftuar me shkresén nr. 4917, daté
15.06.2015 nga Drejtoria e Mbéshtetjes sé¢ Sipérmartjes né Ministriné e Zhvillimit Ekonomik, Turizmit,
Tregtisé dhe Sipérmartjes, si dhe vendosi té vlerésojé pérputhshmérine e késaj skeme t€ ndihmés me
legjislacionin e ndihmés shtetérore.

L. PERSHKRIMI I MASES

a) Parashikimet kryesore t€ ligjit pér investimet strategjike

1. Ligji nr. 55/2015 “Pér investimet strategjike né Republikén e Shqipérisé” ka si géllim nxitjen dhe
mbéshtetjen e investimeve strategjike vendase dhe t€ huaja né sektoré dhe fushat e ekonomisé sé vendit
qé paraqgesin potencial t€ larté zhvillimor. Ky ligj pércakton se investimet strategjike jané investimet
private, publike ose publike-private né sektorét e energjisé dhe minierave, transportit, infrastrukturés dhe
komunikimeve elektronike dhe mbetjeve urbane, turizmit, bujgésisé dhe peshkimit, zonave té
teknologjisé dhe zhvillimit ekonomik, zonave me pérparési zhvillimi, si edhe nénsektoréve specifiké té
cilét do té pércaktohen me vendim té Késhillit t&¢ Ministrave.

2. Nenin 27 “Pérdorimi i pasurive t€ paluajtshme shtetérore pér realizimin e investimeve strategjike”
parashikon qé:

1. N€ dispozicion té zhvillimit dhe realizimit té projekteve investuese strategjike, sipas kétij ligji, mund
t€ vihen trojet, pyjet, tokat bujqésore, si dhe pasurité e tjera t€ paluajtshme, né pronési té shtetit shqiptar.

2. Ményra e vénies né dispozicion t€ pasurive t€ paluajtshme né pronési té shtetit shqiptar, pér
zhvillimin dhe realizimin e projekteve investuese strategjike, rregullohet me vendim t€ Késhillit té
Ministrave, sipas legjislacionit né fugi.

3. Neni 31 “Fondi i pasurive té paluajtshme pér mbéshtetjen e investimeve strategjike”, parashikon gé:

1. Né funksion t&¢ mbéshtetjes shtetérore pér realizimin e investimit, krijohet Fondi i Pasurive t€
Paluajtshme pér Mbéshtetjen e Investimeve Strategjike, i cili krijohet nga pasurité e paluajtshme
shtetérore, né pronési té institucioneve gendrore apo té njésive t€ geverisjes vendore.

2. Ményra e krijimit, funksionimit dhe administrimit t€ kétij fondi miratohet me vendim t€ Késhillit té
Ministrave.

b) Arsyet pér vlerésimin e masés

4. Komisioni 1 Ndihmés Shtetérore véren se:

1. Vénia né dispozicion e trojeve, pyjeve, tokave bujqésore, si dhe t€ pasurive t€ tjera té€ paluajtshme,
né pronési t€ shtetit shqiptar pér zhvillimin dhe realizimin e projekteve investuese strategjike, mund té
pérbéjé ndihmé shtetérore.

2. Krijimi i Fondit t€ Pasurive té Paluajtshme pér Mbéshtetjen e Investimeve Strategjike, me pérbérje
pasutit€é e paluajtshme shtetérore né funksion té mbéshtetjes shtetérore pér realizimin e investimit,



aktivizon elementé t€ ndihmés shtetérore.

1. VLERESIMI I MASES

1. Ekzistenca e ndihmés shtetérore

5. Neni 4 i ligjit nr. 9374, daté 21.04.2005 “Pér ndihmén shtetérore”, t& ndryshuar, parashikon se:
“Pérveg rasteve té parashikuara ndryshe né kété ligj, ndalohet ¢do ndihmé e dhéné nga burimet
shtetérore, né ¢farédolloj forme, e cila, né ményré té drejtpérdrejté ose té térthorté, shtrembéron ose
kércénon té shtrembérojé konkurrencén duke dhéné pérparési pér njé ose disa ndérmartje té€ caktuara
ose pér prodhimin e produkteve té caktuara.”

6. Né interpretim t€ nenit 4, pika 2, té ligjit pér ndihmén shtetérore, masa pérbén ndihmé shtetetérore
nése autoritetet shtetérore ofrojné pasuri né pronési t€ shtetit shqiptar pér ndérmartjet/subjektet
investuese strategjike dhe japin ndihmé shtetérore né formén e:

a) grantit dhe subvencioneve;

b) pérjashtimin, uljen dhe diferencimin e taksave;

¢) faljen e pagesave t€ prapambetura dhe gjobave;

d) faljen e borxheve ose mbulimin e humbjeve;

e) garancité mbi kredité ose dhénien e kredive me norma interesi t€ ulta;

f) uljen e detyrimeve t€ sigurimeve shogérore;

@) uljen e ¢mimit t€ produkteve té ofruara, ose shitjen e pronés shtetérore nén ¢mimin e tregut, ose
blerjen e produkteve me ¢mim mé té larté se ai i tregut;

h) zmadhimin e kapitalit shtetéror tek ndérmartjet ose ndryshim té vlerés sé tij né rrethana té cilat nuk
jané t€ pranueshme pér njé investitor privat qé vepron né kushte ekonomike normale.

7. Népérmijet zbatimit t€ ligjit nr. 55/2015 “Pér investimet strategjike né Republikén e
Shqipérisé€”, nése autoritetet shtetérore véné né dispozicion trojet, pyjet, tokat bujqésore, si dhe
pasurité e tjera té€ paluajtshme, né pronési té shtetit shqiptar me kushte dhe kritere té favorshme
kundrejt normave té tregut té vlefshme pér subjekte investuese strategjikel, né ndonjérén prej
formave qé parashikohen né pikén 2, t€ nenit 4 t€ ligjit nr. 9374, daté 21.04.2005 “Pér ndihmén
shtetérore”, té€ ndryshuar, atéheré masa mund té€ pérbéjé ndihmé shtetérore.

8. Autoritetet shtetérore duhet té vlerésojné nése japin ndihmé shtetérore né momentin e vénies
né dispozicion t€ pasurive té paluajtshme né pronési té shtetit shqiptar, pér zhvillimin dhe realizimin
e projekteve investuese strategjike, té rregulluara me vendim té Késhillit t€ Ministrave, sipas
legjislacionit né fuqi.

2. Pérputhshméria e skemés sé ndihmés shtetérore

9. Legjislacioni evropian pér ndihmén shtetérore pércakton 2 metoda pér pérjashtimin e mundésisé sé
ekzistencés sé elementéve té ndihmés shtetérore’

Sé€ pati, shitjen e tokés dhe pronave shtetérore mbi bazén e njé procedure t€ ofertave t€ publikuara, t&
hapura dhe pa kushte, né krahasim me pérdorimin e procedurés sé ankandit , duke pranuar ofertén mé té
miré€ apo t€ vetme, dhe

Sé dyti, njé vlerésim ex-ante 1 raportit t€ vlerésimit i pérgatitur nga njé ekspert i pavarur.

Kéto metoda kérkojné té€ sigurojné qé ¢mimi me t€ cilin prona éshté ofruar né dispozicion té
projekteve investuese strategjike nga njé autoritet publik té reflektojé né ményré t€ drejté, sa mé shumé &
jet€ e mundur, vlerén e tregut t€ pronés sé ofruar. Né kété ményré do t€ pérjashtohet mundésia qé vénia

! Ligji nr. 55, daté 28.05.2015 neni 3, pika 17 pérkufizon se “Subjekte investuese strategiike”’ jané subjektet investuese t€ interesuara
pér zhvillimin dhe realizimin e njé investimi t€ kualifikuar si strategjik, sipas kétij ligji. Subjekte investuese strategjike mund té
jené personat juridiké privaté, vendas dhe t€ huaj.

né dispozicion e pronés publike t1 japé njé avantazh ekonomik investitorit t€ investimit strategjik.
Megjithaté nuk pérjashtohet mundésia e pérdorimit t€ metodave té tjera té vlerésimit pér té vértetuar nése
¢mimi realisht i paguar nga investitori pasqyron, pér aq sa éshté e mundur, vlerén e tregut té pronés
publike’.
10. Pér sa mé lart, Komisioni i Ndihmés Shtetérore e konsideron skemén e ndihmés shtetérore té
krijuar népérmjet hartimit t€ projektligjit “Pér investimet strategjike né Republikén e Shqipérisé”, né
n_n

pérputhje me nenin 13, shkronja "a" té ligjit nr.9374 daté 21.04.2005 “Pér ndihmén shtetérore”, té
ndryshuar.

PER KETO ARSYE,

Komisioni i Ndihmés Shtetérore, né bazé t€ neneve 4, 13, shkronja "a", 17, shkronja "¢", 22, pika 2,
30 dhe 31, t€ ligjit nr. 9374, daté 21.04.2005 “Pér ndihmén shtetérore”, t€ ndryshuar,

VENDOSI:

1. Né zbatim t€ nenit 27, pika 2 e ligjit nr. 55/2015 “Pér investimet strategjike né Republikén e
Shqipérisé”, né vendimin e Késhillit t¢ Ministrave té pércaktohet se “pér ¢do rast té vénies né dispozicion
t€ pasurive t€ paluajtshme né pronési té shtetit shqiptar, pér zhvillimin dhe realizimin e projekteve
investuese strategjike, t€ merret miratimi paraprak nga Komisioni i Ndihmés Shtetérore, sipas
procedurave té pércaktuara né legjislacionin e ndihmés shtetérore”.

2. Né zbatim t€ nenit 31, pika 2 e ligjit nr.55/2015 “Pér investimet strategjike né Republikén e
Shqipérisé”, né vendimin e Késhillit t&¢ Ministrave t€ pércaktohet se “pér funksionimin dhe administrimin
e Fondit té Pasurive té Paluajtshme pér Mbéshtetjen e Investimeve Strategjike do té t€ merren parasysh
t€ gjitha format e ndihmave qé ndérmartjet/ subjekte investuese strategjike kané pérfituar apo mund té
pérfitojné nga burime t€ tjera shtetérore”.

3. Agjencia Shqiptare e Zhvillimit t€¢ Investimeve (AIDA), né rolin e “dritares unike”, né kuadér té
zbatimit t€ detyrave funksionale e t& ofrimit t€ shérbimeve pér investitorin, t€ pércaktuara né ligjin pér
investimet strategjike, brenda datés 31 mars t€ ¢do viti té paragesé informacion pér zbatimin e nenit 27
dhe 31 e ligjit, nr. 55/2015, “Pér investimet strategjike né Republikén e Shqipérisé” pér vitin paraardhés
financiar.

4. Ky vendim té botohet né Fletoren Zyrtare.

KRYETARI
Arben Ahmetaj

3 Vendimi i Komisionit Evropian 30/01/ 2008 State Aid C 35/06 (ex NN 37/006)



